
				এই পাতাটির মুদ্রণ সংশোধন করা প্রয়োজন। 
[ ২১ }
ইেঙ্গামের উৎপত্তি ছয় । ঐ কার্য বিবী অানর নামক এক জন পরম সুন্দরী মুসলমানীকে উপপত্নী রাখিয়া তাহার গৃহে কিছুদিন বাস করা । এই কাৰ্য্যটী দ্বারা হিন্দুধৰ্ম্মবিহিত জাতির নিয়ম বিলক্ষণ ভঙ্গ করা হয় । এই হেঙ্গামাতে হিন্দুসমাজ ভয়ানক আন্দোলিত হইয়াছিল। এক পক্ষে শোভাবাজারস্থ রাজগণ, অপরপক্ষে মৃত রামদুলাল সরকার প্রভৃতি কলিকাতার তদানীন্তন অনেকগুলি সন্ত্রান্ত লোক দণ্ডায়মান হইয়া এষ্ট আন্দোলন করিয়াছিলেন । এই ঘটনা উপলক্ষে রামদুলাল সরকার বলিয়াছিলে, “জাতি আমার বাক্সের ভিতর’ ও অকাতরে অর্থ ব্যয় করিয়াছিলেন । এই হেঙ্গাম সময়ে একটা গীত রচিত হইয়াছিল, তাহার প্রারম্ভে আছে,—“গেল গেল গেল হিন্দুয়ানী।” সেই প্রথম এই রব উথিত হয়, এখনও সেই রব শ্রেত হওয়া যাইতেছে । কিন্তু প্রকৃত হিন্দুয়ানী, অর্থাৎ ঈশ্বর-ভক্তি, ঈশ্বরের সহিত যোগ সাধন, সৰ্ব্বভুতে দয়া এবং সৰ্ব্ব ধর্মের প্রতি ঔদার্ষ্য ভাব কখন যাইবার নহে ।)
কালীপ্রসাদী হেঙ্গাম এবং হিন্দু কলেজের প্রথম ছাত্রদিগের মদ খাওয়া ও খানা খাওয়া জাতির বন্ধন শিথিল করিয়া ঐ বিষয়ে বর্তমান,সামাজিক পরিবর্তন অনেক পরিমাণে প্রবর্তিত করিয়াছে । কিন্তু এ সকল নিকৃষ্ট প্রবৃত্তির কার্য্য । অামাদিগের দেশের ধৰ্ম্ম ও সমাজ সংস্কারের প্রকৃত কারণ ইংরাজী শিক্ষার স্থির ও স্থায়ী কার্ষ্য ও ব্রাহ্মসমাজের উপদেশ । ইংরাজী শিক্ষণ ও ব্রাহ্মসমাজের উপদেশ সাধারণ লোককে এখনও তত কার্য্যে প্রবৃত্ত করিতে পারে নাই,

	        এই পাতাটি অন্য কোনো ভাষায় উপলব্ধ নয়।

